
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություն և լրացում կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	26-09-2022թ.

	
	01/8-3/16622-2022

	Ուսումնասիրելով Ձեր 20.09.2022թ. N ՄՆ//23956-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է վերաբաշխման միջոցով ներդնել Հաշմանդամության գնահատման համակարգի բարեփոխումների և անձի ֆունկցիոնալության գնահատման E-disability նոր տեղեկատվական համակարգ, հայտնում ենք հետևյալը.

	

	Առաջարկում ենք Նախագծում նշված գնման առարկայի ձեռք բերումն իրականացնել երկփուլ մրցույթի ձևով, որի կիրառման պարագայում պատվիրատուն կարող է սահմանել մասնակիցներին ներկայացվող որակավորման չափանիշներ` մասնագիտական փորձ, աշխատանքային ռեսուրսներ, տեխնիկական և ֆինանսական միջոցներ:

	Չի ընդունվել։
ՀՀ կառավարության 2015 թվականի հունիսի  4-ի N 582-Ն որոշման 3-րդ կետով սահմանված է, որ «Նորք» տեղեկատվավերլուծական կենտրոն» փակ բաժնետիրական ընկերությունը ճանաչվել է Սոցիալական աջակցության տեղեկատվական շտեմարանների սպասարկման և շահագործման բնագավառում ՀՀ կառավարության լիազորած կազմակերպություն։ 
ՀՀ կառավարության 02.09.2016թ. թիվ 899-Ն որոշմամբ համապատասխանաբար փոփոխվեց ՀՀ կառավարության 2015 թվականի հունիսի  4-ի N 582-Ն որոշման 3-րդ կետը. «Նորք» տեղեկատվավերլուծական կենտրոն» փակ բաժնետիրական ընկերությունը փոխարինվեց 
««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամով և Հիմնադրամը 2016 թվականի դեկտեմբերի 1-ից ճանաչվեց սոցիալական աջակցության տեղեկատվական շտեմարանները սպասարկող՝ ՀՀ Կառավարության կողմից  լիազորված կազմակերպություն:
[bookmark: _GoBack]Հիմնադրամի կանոնադրության 16-րդ կետի 2-րդ ենթակետի համաձայն` Հիմնադրամը իրականացնում է սոցիալական ոլորտում համակարգչային և ցանցային սարքավորումների ու տեղեկատվական և հեռահաղորդակցական տեխնոլոգիաների ներդրում, շահագործում և սպասարկում: Հետևաբար առաջարկվող բոլոր չափանիշները ««Նորք» հիմնադրամում առկա են և Երկփուլ մրցույթ իրականացնելու անհրաժեշտության կարիք չկա։
Մեկ անձից գնում կատարելու անհրաժեշտությունը պայմանավորված է հրատապությամբ, ինչպես նաև 29.07.2022 թվականի ՀՀ կառավրության 1180-Ն որոշման առաջին կետի պահանջներով: Մեկ անձից գնում կատարելու դեպքում գնման գործընթացը տևում է 3-5 օր, իսկ երկփուլ մրցույթի դեպքում՝ առնվազն 60 օր:

	Միաժամանակ, հարկ է նշել, որ Նախագծին կից բացակայում են նոր ներդրվող տեղեկատվական համակարգի վերաբերյալ մանրամասն հաշվարկները, գնագոյացման/գնորոշման սկզբունքները և համապատասխան իրավական հիմքերը: 

	Կցվել է՝ Հավելված 1:



